
Luxembourg, le 23.11.2021

Monsieur Fernand Etgen
Prasident vun der Chamber

Létzebuerg, den 23. November 2021

Har Prasident,

sou wéi den Artikel 80 vum Chambersreglement et virgesait, bieden ech lech, dés parlamentaresch Fro un den
Har Educatiounsminister weiderzeleeden.

An der Chamberssétzung vum 16.11.2021 huet den Har Minister op eng méndlech Fro vu mir mat: “Déi véiert
Well geet net laanscht eis Schoulen (...) mee bei de Schiiler souwuel am Fondamental wéi am Secondaire leie mir
énnert der Inzidenz vum leschte Joer” gedantwert. Dése positiven Androck géifen d’Acteuren an der Schoul gar
via konkret Zuelen bestategt a reegelméisseg matgedeelt kréien. Warend dem leschten Schouljoer gouf
bekanntlech all Woch e Rapport iwwer d’Infektiounslag an de Schoule veréffentlecht.

An deem Zesummenhang wéll ech dem Har Educatiounsminister dés Froe stellen:

—  Firwat gétt et keen wéchentlechen Rapport méi doriwwer, wéi sech de Virus an de Schoule verbreet?

— E Rapport mat den aktuelle Covid-Zuelen sollt all Mount publizéiert ginn; kann den Har Minister mir
soen, wou dése Rapport drun ass, respektiv firwat & nach net veréffentlecht ginn ass?

—  Weéi hunn d’Zuele sech zénter der Rentrée pro Cycle entwéckelt; wéi steet een am Verglach zum leschte
Joer do?

— Asenger Antwert de 26. November huet de Minister uginn, dass d’Impfung hir Wierkung weist; sou sinn
d’Inzidenzen am Secondaire méi déif, wéi an der Grondschoul. Wier et an deem Kontext net méiglech,
an engem wéchentlechen Rapport och den Taux vun net-geimpften a geimpfte Kanner unzeginn, déi
um Covid-19 erkrankt sinn?

—  Wéi vill verschidden Zenarien goufen et zénter der Rentrée am September an deene verschiddenen
Alterskategorien?

—  Gétt iwwer weider Moossnamen an der Schoul nogeduecht, zum Beispill iwwert d’Maskeflicht?

Mat déiwem Respekt,

Francine Closener
Deputéiert

Recgue le 24.12.2021

o LE GOUVERNEMENT
DU GRAND-DUCHE DE LUXEMBOURG
Ministére de I'Education nationale,

de I'Enfance et de la Jeunesse

Gemeinsam Antwert vum Minister fir Educatioun, Kanner a Jugend, Claude Meisch, a vun der
Gesondheetsministesch, Paulette Lenert, op d’parlamentaresch Fro Nr. 5286 vun der honorabeler
Deputéierte Francine Closener

Ad1&2)

Zanter der Rentrée ass d’Situatioun vun der Schoulpopulatioun an de wéchentleche Rapport, dee vun der
Direktioun vun der Santé publizéiert gétt, matagefloss. An désem Zesummenhang kann am Rapport vun
der Santé d’Evolutioun vun der Unzuel u positiv geteste Schilerinnen a Schiiler no Alterstranchen nogelies
ginn. Dernieft stellt de Rapport och d’Zenarie 4 an de Schoulen duer.

Zanter der Kalennerwoch 50 ass am Rapport vun der Santé zousatzlech eng Kaart, déi d’'Unzuel u neie
positive Fall bei de Schiilerinnen a Schiiler aus dem Enseignement fondamental erémgétt. Hei sinn
esouwuel déi absolut Zuele vun neie positive Fall am Enseignement fondamental praziséiert, ewéi och
d’Inzidenzen, d. h. d’Unzuel vun neie positive Fall op 1.000 Schiiler pro Direktioun aus dem Enseignement
fondamental.

Ad 3)
Mir verweisen an désem Zesummenhang op d’Antwert op déi parlamentaresch Fro Nr. 5235.
Ad 4)

D’Donnéeén zum Taux vun den net-geimpften a geimpfte Kanner, déi um Covid-19 erkrankt sinn, leien eis
net vir.

Ad 5)

Undeel un Zenarie zanter der Rentrée 2021-2022 no Ordre d’enseignement (Stand 12.12.2021)

Zenario 1 Zenario 2 Zenario 3 Zenario 4
(1 positive Fallan | (2 positiv Féll an | (ab 3 positive Fdll an | (Infektiounsketten)
enger Klass) enger Klass) enger Klass)
Enseignement 68 % 12% 15% 5%
fondamental
Enseignement 79 % 13 % 7% 1%
secondaire




Ad 6)

D’Entwécklung vun den Infektiounszuele gétt permanent analyséiert fir eventuell weider Mesuren en
place ze setzen. An désem Zesummenhang ass den 30. November 2021 en adaptéierten Dispositif
sanitaire fir d’Education nationale un d’Direktioune kommunizéiert ginn, déi désen Dispositif un déi
concernéiert Membere vun der Schoulcommunautéit diffuséiert hunn.

D’Haaptelementer vum neien Dispositif sinn:

e dat permanent Droe vun der Mask ab dem 1. Infektiounsfall an enger Klass;

e d’'Verstaerkung vum Testing:
Am Enseignement fondamental ginn d’Schiiler, virausgesat datt hir Elteren heifir hiren Accord
ginn hunn, elo draimol an der Woch getest. D’Schiiler aus de Cyclen 2, 3 a 4 gi weiderhin an der
Schoul getest. D’Eltere vun de Schiiler aus dem Cycle 1 kréien ee weideren Test, fir désen doheem
mat hirem Kand duerchzeféieren. Am Fall vun engem Zenario 1 oder 2 gétt en Testing renforcé fir
siwen Deeg émgesat, bei deem d’Schiilerinnen a Schiiler sech all Dag testen.
Am Enseignement secondaire bleift den Dispositif onverannert. Dése gesdit zwee Tester pro Woch
vir, vun deene jeeweils een doheem an een an der Schoul gemaach gétt.
Zousatzlech gétt ab engem Zenario 1 d’'Droe vun enger Mask obligatoresch. Bei engem Zenario 1
oder 2 gi Schiilerinnen a Schiiler, déi entweder geimpft oder “genesen” sinn, net a Quarantaine
gesat a kénnen um Testing deelhuelen. Schiiler, déi weder geimpft nach “genesen” sinn, ginn och
net a Quarantaine gesat, virausgesat allerdéngs, datt si warend siwen Deeg um Testing renforcé
deelhuelen. D’Schiilerinnen an d’Schiiler, déi net un désem Testing renforcé deelhuelen, mussen
a Quarantaine. D’Quarantaine gétt unhand vun engem negative certifiéierten Test ab dem
sechsten Dag nom leschte Kontakt mat der infizéierter Persoun opgehuewen. Désen Test gétt op
Basis vun enger Ordonnance vun der Inspection sanitaire duerchgefouert. Am Fall vun engem
Zenario 1 oder 2 gétt den normale Fonctionnement vun de Schoulen an de Services d’éducation
et d’accueil bdibehalen.

e d’Mise en quarantaine vu Persounen, déi weder geimpft nach “genesen” sinn, beschrankt sech an
de Zenarioen 1 an 2 op déi Schiilerinnen a Schiiler, déi net um Testing renforcé deelhuelen.

Létzebuerg, den 21. Dezember 2021

De Minister fir Educatioun,
Kanner a Jugend

(s.) Claude MEISCH

